
Mizajou pou fanmi sa a bay enfomasyon enpotan sou opotinite aprantisaj ak ranfosman pandan ete 2023
a, ak sou koman pou fe komante enpotan sou lekol pitit ou a le w ranpli Sondaj lekol NYC a avan 20 avril.

Kontni:

Summer Rising 2023: Kindergarten jiska klas 8yem ane

o Apesi sou Summer Rising

o Fason pou aplike

o Elev ki gen Pwogram edikasyon endividyeél (Individualized Education Program, IEP) ak Plan 504
Yo pwolonje delé pou Sondaj Lekol Vil Nouyok la

Summer Rising 2023: Kindergarten jiska klas 8yem ane

Apeési sou Summer Rising

Summer Rising se yon patenarya ant Depatman edikasyon Vil Nouyok (DOE) ak Depatman jen ak
devlopman kominote (DYCD) ki pral konekte elév lekol prime ak elev lekol presegondé avek eksperyans
pratik ki amizan ak apwopriye sou plan kiltirel ki ranfose ladres akademik, sosyal, ak emosyonel yo. Nan
pwogram lan ap genyen aktivite akademik estaf DOE ap dirije ak aktivite ranfosman oganizasyon
kominote (CBO) DYCD ap dirije.

Summer Rising fet gratis epi li ouvri pou nenpot elév Vil Nouyok ki kounye a nan klas kindergarten jiska
8yem ane. Fanmi ka aplike nan nyc.gov/SummerRising ant 17 avril ak 1ye me. Pwosesis admisyon an ane
sa a pral bay priyorite pou elev ki oblije ale lekol pandan ete a pou rezon akademik, elév ki nan Lojman
Tanpore ak elév ki nan Foster Care, elev ki nan pwogram Edikasyon Endividyel (IEP) 12 mwa, ak elév ki
gen yon koneksyon lokal avek pwogram CBO a, oswa avek kominote lekol la pou ane lekol la.

Pwogram lan pral komanse 5 jiye, epi | ap fonksyone lendi jiska vandredi, soti 8:00 a.m. rive 6:00 p.m.
pandan mwa jiye ak out la. Y ap bay elev manje maten, manje midi ak yon ti snak gratis. Summer Rising
ap dire sis semeén pou tout elev, avek yon setyem semen ranfosman pou elev klas K-5. Jwenn plis
enfomasyon nan nyc.gov/SummerRising.

Fason pou aplike

Apati 17 avril, ou ka voye yon aplikasyon Summer Rising pou enskri pitit ou a nan
nyc.gov/SummerRising. Aplikasyon an pral mande nimewo idantite elév ou a ki gen 9 chif la, ou ka jwenn
li nan lekol ou a si ou pa konnen li.

Fanmi ka mete jiska 12 opsyon pwogram sou lis nan aplikasyon yo, epi yo ta dwe klase otan pwogram
posib pou ogmante chans pou yo mete yo nan yon pwogram yo chwazi. Yo ka chwazi nenpot pwogram
oswa opsyon lokal pou ete a ki parét nan potal aplikasyon an.

Kontreman avek ane pase, se pa moun ki enskri avan k ap jwenn plas avan nan pwosesis sa a. Fanmi ka
aplike nenpot le pandan peryod aplikasyon an (17 avril rive 1ye me). Anviwon yon semeén apre denye delé
pou voye aplikasyon an ale a, fanmi ap resevwa yon imel pou konfime yo mete yo nan yon pwogram
Summer Rising, ann atandan disponiblite yon plas.

Si w gen kesyon oswa ou si w bezwen sipo avek aplikasyon an, kontakte kowodonate paran lekol ou a
oswa voye yon imel nan summer@schools.nyc.gov.

Elev ki gen Pwogram edikasyon endividyel (Individualized Education Program, IEP) ak Plan
504

Pwogram ane lekol pwolonje /12 mwa (ESY) Elev k ap patisipe nan klas espesyal 12 mwa / ane lekol
pwolonje (ESY) oswa pwogram ASD Nest oswa Horizon pral resevwa pwogram ak sevis yo rekomande
nan IEP yo nan yon lokal Pwogram ane lekol pwolonje (ESY), Distri 75 oswa ASD Summer Program. Fanmi
ki vle patisipe nan pwogram IEP ak nan pwogram ranfosman jounen pwolonje CBO atrave Summer Rising
(ki fonksyone jiska 6 p.m.), dwe itilize potal aplikasyon an.

Fanmi sa yo pral gen priyorite pou jwenn plas nan Summer Rising epi yo pral chwazi pwogram CBO a/yo
ki fonksyone an koneksyon avek pwogram IEP yo.

Si yon fanmi pa vle pwogram ranfosman jounen pwolonje pou pitit li, epi pitit li a ap patisipe selman nan
pwogram ASD (jiska 12 p.m.) oswa pwogram D75/ESY (jiska 2:30 p.m.), fanmi an ta dwe kontakte lekol
pitit li a olye pou yo itilize potal aplikasyon an.

Akomodasyon: Elev ki bezwen sipo, tankou yon parapwofesyonel oswa enfimye, pou patisipe nan
Summer Rising ap resevwa yo selon bezwen endividyel yo.

Yo pwolonje delé pou Sondaj Lekol Vil Nouyok

Si w poko fini Sondaj lekol NYC w la, kounye a ou gen jiska 20 avril pou fe sa! Jis ale nan
NYCSchoolSurvey.org oswa konekte nan kont lekol NYC (NYCSA) w la nan schoolsaccount.nyc pou voye
komante ak ede lide lekol fe lekol pitit ou a yon pi bon kote pou aprann.

